КЕҢЕС ОТЫРЫСЫНДА МАҢЫЗДЫ МӘСЕЛЕЛЕР ҚАРАЛДЫ

Жақында Жосалы кенті әкімі аппаратының мәжіліс залында аудандық Қоғамдық кеңес төрағасы Ә.Құлдүйсеновтың төрағалығымен кеңес отырысы болып өтті.  
Аудандық Қоғамдық кеңес отырысына Қармақшы аудандық мәслихатының төрағасы Ә.Қошалақов,  Қазақстан Республикасы мемлекеттік қызмет істері агенттігінің Қызылорда облысы бойынша департаменті мемлекеттік қызметтер көрсету басқармасының бас маманы Ә.Сәкен, ("ZOOM" платформасы арқылы онлайн қатысты), аудандық қоғамдық кеңес мүшелері,  күн тәртібіндегі қаралатын мәселелер бойынша Қармақшы ауданы әкімі аппаратының басшысы міндетін атқарушы Т.Сүлеев, Қармақшы орман және жануарлар дүниесін қорғау жөніндегі мемлекеттік мекемесі» КММ-нің басшысы А.Бекберген, Қармақшы аудандық жұмыспен қамту және әлеуметтік бағдарламалар бөлімі басшысының орынбасары Н.Махамбетов, Қармақшы аудандық ауыл шаруашылығы мен жер қатынастары бөлімінің басшысының орынбасары Е.Еркебаев, Қармақшы аудандық тұрғын-үй коммуналдық шаруашылық,  жолаушылар  көлігі   және   автомобиль  жолдары  бөлімінің басшысы  Т.Насырадин,  Қармақшы аудандық дене тәрбиесі, спорт және туризм бөлімінің басшысы Н.Мырзабаев, кент, ауылдық округтер әкімдері, үкіметтік  емес  ұйымдар  жетекшілері,  бұқаралық ақпарат құралдарының өкілдері қатысты.
 
           КҮН ТӘРТІБІНДЕГІ МӘСЕЛЕЛЕР БОЙЫНША ТЫҢДАЛДЫ:
 	 Күн тәртібіндегі мәселелер бойынша тиісті мекемелердің басшылары  мен жауапты қызметкерлердің есептері мен хабарламалары тыңдалып, талқыланды.
 	 Атап айтқанда, күн тәртібіндегі бірінші мәселе бойынша «Қармақшы орман және жануарлар дүниесін қорғау жөніндегі мемлекеттік мекемесі» коммуналдық мемлекеттік мекемесінің басшысы А.Бекбергеннің «Қармақшы орман және жануарлар дүниесін қорғау жөніндегі мемлекеттік мекемесі» коммуналдық мемлекеттік мекемесінің аудандағы атқарып жатқан жұмыстары, көрсетілетін мемлекеттік қызметтердің сапасы мен  нәтижелі жұмыс жасаудағы есебі тыңдалды. Көрсетілетін мемлекеттік қызметтердің сапасы мен  нәтижелі жұмыс жасаудағы атқарылған жұмыстары туралы есебін беру кезінде Қазақстан Республикасы мемлекеттік қызмет істері агенттігінің Қызылорда облысы бойынша департаменті мемлекеттік қызметтер басқармасының бас маманы Ә.Сәкен "ZOOM"  платформасы арқылы онлайн қатысып отырды.  	
Аталған есеп бойынша аудандық қоғамдық кеңес мүшелері ұсыныс пікірлерін білдірді.        
Кеңес отырысында «Сайлау учаскелерін құру туралы» Қармақшы ауданы әкімінің 2015 жылғы 23 ақпандағы № 52 шешімінің күші жойылды деп тану туралы» Қармақшы ауданы әкімінің шешім жобасына келісім беріліп, мақұлданды.
[bookmark: _GoBack]Осымен қатар күн тәртібіндегі мәселелерде «2025-2027 жылдарға арналған аудандық бюджет туралы» мәселе бойынша өзгертулер енгізілген жоқ, бірақ ұсынымдар берілді, сондай ақ «Әлеуметтiк көмек көрсетудің, оның мөлшерлерiн белгiлеудің және мұқтаж азаматтардың жекелеген санаттарының тiзбесiн айқындаудың қағидаларын бекiту туралы» Қармақшы аудандық мәслихатының 2023 жылғы 8 қыркүйектегі № 77 шешiмiне өзгерістер енгізу туралы» және «Қызылорда облысы Қармақшы ауданының коммуналдық қалдықтарды басқару жөніндегі 2024-2028 жылдарға арналған бағдарламасын» бекіту туралы», сол сияқты «Қармақшы ауданы бойынша шетелдіктер үшін 2025 жылға арналған туристік жарна мөлшерлемелерін бекіту туралы» Қармақшы аудандық мәслихатының шешім жобаларына келісім беріліп, мақұлданды.

